
Leo Poulsen

Norðurlandahúsið setti í 
fjør á stovn ein filmsgrunn 
við 200.000 krónum, sum 
skuldi halda fram í trý ár í 
fyrsta umfari, og í ár hevur 
Norðurlandahúsið so valt at 
seta á stovn eina filmsvirðis­
løn.

Áhugin fyri filmslist 

hevur verið vaksandi í Før­
oyum seinastu árini. Nú 
hevur Tórshavnar kommu­
na í fleiri ár stuðlað films­
verkstaðnum, Klippfisk, og 
tá vit so fingu eina áheitan 
frá stóra Lübeck, norður­
lendska filmsfestivalinum, 
og tað kom sum fylgja av 
einum samstarvi, vit hava 
havt við Havar Bio í mong 

ár, sigur Niels Halm, stjóri í 
Norðurlandahúsinum.

Hendan avtalan gekk út 
upp á at vísa norðurlendskar 
filmar.

Men so varnaðust vit, at 
tað var ein økjandi áhugi 
millum føryingar at fram­
leiða film, og tað hildu vit, at 
vit skuldu stuðla, sigur Niels 
Halm.

Tí varð so ein filmsgrunn­
ur stovnaður í fjør.

Tað er minni enn eitt ár 
síðani, men teir pengarnir 
eru longu latnir í stuðli, og 
tað tykist, sum nakrar góðar 
verkætlanir fara at koma 
burtur úr. Sjálvt um 200.000 

krónur ikki eru nógvir peng­
ar, so er tað ein byrjan, og 
upp á sikt koma kanska 
altjóða fimlsframleiðarar 
hendan vegin. Vit hava í 
hvussu er eitt fantastiskt 
land, sigur Niels Halm.

Allur bati bøtur
Hann vísir á, at vit áður hava 
havt filmsupptøkur í Før­
oyum.

Filmurin Barbara er upp­
tikin í Føroyum, og sama er 
galdandi fyri Färöernes Ö 
og íslendsku sendirøðina, 
sum fyri stuttum varð sýnd 
í føroyska sjónvarpinum, sig­
ur Niels Halm.

Filmsgrunnar stinga seg 
upp allastaðni í økjunum í 
norðanlondum, og kappast 
verður millum kommunur og 
fylkir at draga altjóða films­
framleiðslu at sær.

Men tað kann eisini enda 
við at kostsa hesum økjum 
eyka útreiðslur, so tað er 
ongantíð til at siga. Í okkara 
føri stuðla vit so bara før­
oyskari filmsframleiðslu, 
heldur enn at draga altjóða 
framleiðslu hendanvegin, 
sigur Niels Halm.

Sjálvandi bøtur allur bati, 
men átti landið ikki verið 
meira við at stuðla føroysk­
ari filmsframleiðslu.

Tað er einki at taka seg 
aftur í, at almennur stuðul 
hevði verið kærkomin, men 
tað eisini vera fíggjarlig 
orka til tað. Í løtuni er tað 
Tórshavnar kommuna sum 
stuðlar gjøgnum Klipp­
fisk. Hetta er ein politisk­
ur spurningur, og trýstið 
á pengakassan er stórt. 
Men er ynski um at stuð­
la, so ber tað eisini til, sigur 
Niels Halm, stjóri í Norður­
landahúsinum.

Stuðla øktum áhuga 
fyri filmsframleiðslu
Tað var eftir áheitan frá kenda 
týska filmsfestivalinum í Lübeck, 
at Norðurlandahúsið tók stig til at 
stuðla føroyskari filmsframleiðslu

Birgir Kruse er formaður 
í dómsnevndini ið ger av, 

hvør fær virðislønina, 
Geytin, á filmsdegnum 

hjá Norðurlandahúsinum 
11. desember

